
ABSTRAK 

 

 

 

Projek ini bertujuan untuk mereka bentuk satu alat pelontar bola sepak takraw 

dengan satu kaedah mekanisma yang paling sesuai. Fokus bagi mekanisma alat pelontar 

ini adalah bola dapat dilontar pada satu titik secara tetap dengan lontaran projektil. 

Beberapa konsep akan direka dan setiap konsep akan dianalisis dan diuji bagi 

mendapatkan mekanisma yang paling sesuai. Mengikut idea awalan, terdapat 4 konsep 

akan direka dan diuji . Konsep pertama adalah menggunakan motor dan roda sebagai 

mekanisma pelontar, konsep ke dua menyerupai penggunaan permainan lastik iaitu 

menggunakan mekanisma getah sebagai pelontar, konsep ke tiga pula menggunakan 

spring sebagai mekanisma pelontar bagi melihat perbezaan penggunaan getah dan spring 

mengikut kesesuaian, manakala konsep yang terakhir adalah menggunakan mekanisma 

balingan biasa dengan menggantikan kaedah balingan menggunakan tangan digantikan 

dengan tuil atau lengan. Setiap konsep akan diuji secara ringkas bagi memilih konsep 

yang terbaik untuk dijadikan rekaan terakhir bagi projek ini. Rekaan yang telah dipilih 

akan melalui beberapa proses awalan seperti  lukisan terperinci, fabrikasi, ujian setelah 

fabrikasi, analisis dan akhir sekali adalah dokumentasi projek.  

ABSTRACT 

 

 

 The purpose of this project is to design a sepak takraw ball launcher with suitable 

mechanism. The focus of laucher mechanism of is to launch the sepak takraw ball at one 

point with consistence and launch in projectile motion. There are several concepts that 

have been design and test whether the concept can achieve the aim of the project. At the 

beginning, there are 4 concepts must be designed and testing. The first concept used a 

couple of motor and wheel as the mechanism of the launcher. The second concept was 

resembled to catapult design and used rubber as the mechanism. The third concept used 

a couple of spring with same concept as the concept two to get the different result of the 

two concepts. The last concept used a lever as the real throwing in the sepak takraw 

game. Every concept will be test to choose the best concept for the final design of this 

project. The design that has been chosen will undergo several processes likes, detail 

design, fabrication, testing after fabrication, analysis, and the last is documentation. 

BAB 1 

 

 

PENGENALAN 

 

 

1.1 Pengenalan 

Permainan sepak takraw adalah satu permainan yang dimainkan berdasarkan 

format tiga lawan tiga dan mempunyai gelanggang yang bersaiz 13.4 m x 6.1 m. 

Permainan ini hanya menggunakan kaki dan kepala sebagai alat untuk menimbang 

atau merejam ke gelanggang pihak lawan. Kiraan mata hingga 21 adalah dikira 

sebagai pemenang di dalam 2 set perlawanan. Terdapat pelbagai pertubuhan sepak 

takraw di Malaysia sama ada kecil atau besar contohnya Pertubuhan Sepak Takraw 

Malaysia yang melatih atlit negara menyertai perlawanan diperingkat nasional dan 

antarabangsa.  

 

1.2 Objektif 

Objektif bagi projek ini adalah: 

a) Mengkaji mekanisma alat pelontar. 

  

b) Mereka bentuk konsep mekanisma alat pelontar yang sesuai dan memilih yang 

terbaik melalui ujian. 

c) Mereka bentuk dan membina model alat pelontar bola sepak takraw untuk latihan 

permainan sepak takraw. 

 

1.3       Skop 

 

a) Mengkaji alat pelontar bola sepak takraw sedia ada.  

 

b) Menganalisis dan mengkaji cara penggunaan, aplikasi alat dan keupayaan 

mengikut spesifikasi seperti balingan atau timbangan asal pemain. 

 

c) Membina atau fabrikasi alat pelontar sepak takraw. 

 

d) Menguji model alat pelontar sepak takraw. 

 

1.4  Pernyataan Masalah 

 Sepak takraw adalah salah satu permainan yang popular dimainkan di negara 

rantau asia tenggara dan mula mendapat sambutan di negara negara maju. Permasalahan 

yang timbul dari permainan ini adalah, pemain tidak dapat melakukan latihan jika 

berseorangan atau bersendirian. Alat bantuan seperti alat pelontar bola sepak takraw 

adalah salah satu alternatif terbaik bagi seseorang pemain menjalankan latihan secara 

individu. Bagaimanapun, alat pelontar bola sepak takraw masih tidak terdapat di dalam 

pasaran secara meluas. Bentuk bola sepak takraw yang diperbuat daripada rotan atau 

fiber sintertik yang berlubang dan mempunyai saiz yang berbeza daripada bola lain 

menyebabkan penggunaan alat pelontar permainan lain seperti alat pelontar bola lisut 

adalah tidak efisyen digunakan. 

1.5.1 Latarbelakang reka bentuk 

Pada masa sekarang terdapat banyak peralatan melontar seperti pelontar bola 

tenis dan pelontar bola sepak. Setiap daripada reka bentuk alatan itu adalah untuk 

memenuhi permintaan kegunaan alat itu.  Alat yang dicipta dapat membantu pemain di 

dalam latihan sama ada secara perseorangan atau berkumpulan. 

 

Terdapat banyak rekaan alat pelontar di pasaran sama ada menggunakan 

mekanisma pneumatik, mekanisma hydraulik, mekanisma motor dan pelbagai lagi 

mekanisma lain yang menggunakan konsep yang hampir sama. Pengguna berhak 

menentukan alatan yang sesuai digunakan untuk latihan mereka sendiri dan perlulah 

mempunyai sistem suapan, mekanisma pelontar, tapak yang stabil dan butang kawalan 

yang mudah. 

 

Terdapat satu lagi pertimbangan yang perlu diambil kira iaitu corak pergerakan 

bola apabila dilontar  sama ada berbentuk gerakan lurus atau projektil. Ini penting dalam 

menentukan peralatan yang sesuai digunakan. Mengambil contoh, alat pelontar bola 

tenis dicipta untuk bergerak secara lurus dan alat pelontar bola pingpong adalah 

berbentuk projektil. 

 

Bagi meneruskan rekaan alat pelontar bola sepak takraw, terdapat beberapa 

pertimbangan yang perlu diambil kira seperti bentuk bola sepak takraw sedia ada, 

pergerakan bola sama ada gerakan lurus atau projektil, berat bola dan lain lain 

pertimbangan. Pertimbangan ini penting bagi menghasilkan rekaan yang terbaik. 

1.6 CARTA GANTT PSM I 

Jadual 1.6: Carta Gantt PSM I 

1.7 CARTA GANTT PSM II 

Jadual 1.7: Carta Gantt PSM II 

